
Betimi i Hipokratit
Në çastin kur po hy në radhët e anëtarëve të profesionit mjekësor 
premtoj solemnisht se jetën time do ta vë në shërbim të humanitetit. 
Ndaj mësuesve do ta ruaj mirënjohjen dhe respektin e duhur. 
Profesionin tim do ta ushtroj me ndërgjegje e me dinjitet. Shëndeti i 
pacientit tim do të jetë brenga ime më e madhe. Do t’i respektoj e do 
t’i ruaj fshehtësitë e atij që do të më rrëfehet. Do ta ruaj me të gjitha 
forcat e mia nderin e traditës fisnike të profesionit të mjekësisë.

Kolegët e mi do t’i konsideroj si vëllezër të mi. 

Në ushtrimin e profesionit ndaj të sëmurit tek unë nuk do të ndikojë 
përkatësia e besimit, e nacionalitetit, e racës, e politikës, apo përkatësia 
klasore. Që nga fillimi do ta ruaj jetën e njeriut në mënyrë apsolute. As 
në kushtet e kërcënimit nuk do të lejoj të keqpërdoren njohuritë e mia 
mjekësore që do të ishin në kundërshtim me ligjet e humanitetit. Këtë 
premtim po e jap në mënyrë solemne e të lirë, duke u mbështetur në 
nderin tim personal.

The Oath of Hippocrates
Upon having conferred on me the high calling of physician and 
entering medical practice, I do solemnly pledge myself to consecrate 
my life to the service of humanity. I will give my teachers the respect 
and gratitude which is their due. I will practice my profession with 
conscience and dignity. The health of my patient will be my first 
consideration. I will respect the secrets which are confided in me, even 
after the patient has died. I will maintain by all the means in my 
power, the honor and the noble traditions of the medical profession.

My colleagues will be my brothers.

I will not permit considerations of religion, nationality, 
race, party politics or social standing to intervene 
between my duty and my patient. I will maintain the 
utmost respect for human life from its beginning even 
under threat and I will not use my medical knowledge 
contrary to the laws of humanity. I make these 
promises  solemnly, freely and upon my honor

АПСТРАКТ

Скршеници на талусот се несекојдневни, претставуваат околу 0,1% од сите скршеници. По калканеусот, 

талусот е најчесто скршена коска од тарзусот. Фрактурите на вратот се околу 50% од сите фрактури на талусот, 

односно 45% според студијата на  Elgafy et al (2000). Meнаџирањето на овие фрактури е голем предизвик од 

повеќе аспекти. Анатомска редукција на скршеници на талус е неопходна поради тоа што поголемиот дел од 

површината е зглобна и оптеретувачка површина. На клиниката за Трауматологија во периодот 2017 до 2020 

година, беа хирушки третирани 14 скршеници на талус. Од нив 10 беа машки пациенти, а 4 женски пациенти. 

Средна возраст на пациентите беше 44 години. Во оваа студија беа вклучени само пациенти кои ги исполнија 

инклузионите услови, оперативно третирани скршеници и потпишана согласност за учество во истражувањето. 

Кај сите пациенти се направи крвава репозиција и остеосинтеза со шрафови или реконструктивна плочка. 

Постоперативно сите пациенти беа имобилизирани со гипс имобилизација во тек на следните 14дена. 

Сите пациенти постоперативно беа на терапија со LMWH, антибиотска терапија во тек на 5 дена и аналгетска 

терапија. Од 14 испитаници, одличен резултат имаше кај 2-ца пациенти, а добар резултат кај 8 пациенти, 

незадоволителен резултат кај 3-ца пациенти и лош кај еден пациент. Оваа повреда е многу ретка за да се 

изнесат и споредат поголеми студии. Сепак сите поголеми студии од референтни траума центри водат кон 

истиот заклучок, а тоа е дека менаџментот на овие фрактури е комплексен, зависи многу од постигнување 

на апсолутна анатомска редукција, но исходот сепак и тогаш може да не е задоволитен поради сложената 

биологија на оваа тарзална коска. 

Клучни зборови: талус, оперативен третман, незадоволителен исход;

ВОВЕД

Скршеници на талусот се несекојдневни, претставуваат 
околу 0,1% од сите скршеници. По калканеусот, талусот 
е најчесто скршена коска од тарзусот. Фрактурите 
на вратот се околу 50% од сите фрактури на талусот, 
односно 45% според студијата на  Elgafy et al (2000). (1) 
Meнаџирањето на овие фрактури е голем предизвик од 
повеќе аспекти. Анатомска редукција на скршеници 
на талус е неопходна поради тоа што поголемиот дел 
од површината е зглобна и оптеретувачка површина. 

Доколку не се постигне анатомска редукција, процентот 
на постеоперативна асептична остеонекроза и 
посттрауматски остеоартрит се зголемува значајно, а 
како причини можеме да ги наведеме:

1.Анатомски карактеристики

Анатомски на талусот разликуваме тело, глава и 
врат. Tалусот се зглобува со тибијата, фибулата, и 
калканеусот преку неговото тело,а преку главата со 
навикуларната коска. На оваа коска нема никакви 
мускулно-тетивни припои. Биомеханичката улога на 

оваа тарзална коска е пренос на силите од подколеница 
кон стопало и обратно.

2.Специфична васкуларизација

Исто така и крвоснабдувањето на талусот е специфично, 
бидејќи скоро 60% од неговата површина е рскавична,  
само мал дел од него може да е перфориран од крвни 
садови. Постои прстен од крвни садови околу главата и 
вратот на талусот, составен од предна и задна тибијална 
артерија и перфорантни перонеални артерии. Доколку 
тие зони на влез на нутритивните артерии се нарушени, 
лесно може да настапи аваскуларна некроза(2). 
Најчест механизам за настанување на овие фрактури е 
присилена дорзофлексија со аксијално оптеретување. 
Придружни фрактури може да се бималеолрните 
скршеници, поточно фрактурите на медијалниот 
малеол. 

ЦЕЛ НА ТРУДОТ

Целта на трудот е да се прикаже оперативен третман 
на скршеници на талусот кај пациенти, и тоа за 
период од три години, како искуство на Клиниката за 
Трауматологија при ЈЗУ ТОАРИЛУЦ.

МАТЕРИЈАЛИ И МЕТОДИ

На клиниката за Трауматологија во периодот 2017 до 
2020 година, беа хирушки третирани 14 скршеници 
на талус. Од нив 10 беа машки пациенти, а 4 женски 
пациенти. Средна возраст на пациентите беше 44 
години. Во оваа студија беа вклучени само пациенти 
кои ги исполнија инклузионите услови, оперативно 
третирани скршеници и потпишана согласност за 
учество во истражувањето.

Под инклузиони фактори спаѓаат:

1. Да нема повеќе од 2 коморбидитети

2. Да не е отворена фрактура

3. Да нема претходен инвалидитет на повредениот 
екстремитет

4. Повредаа да не е придруна состојба при политраума

Сите скршеници беа класифицирани  по Hawkins 
класификација(3). Според неа скршениците се поделни 
во 4 групи и тоа:

1. Тип 1, недислоцирани фрактури

2. Тип 2 , дислокација на скршеницата со дислокација 
на субталарниот зглоб

3. Тип 3,  дислокација на скршеницата со субталарна 
луксација и луксација на скочниот зглоб

4. Тип 4, дислокација на скршеницата со субталарна 
луксација, луксација на скочниот зглоб и 
талонавикуларна дислокација. 

Halvorsen  et al, во нивната студија издадена 2013 
година, образложиле како се менува процентот на 
аваскуларна некроза на талусот во однос на тоа кој 
тип по Hawkins е скршеницата. По проследени 848 
пациенти, заклучиле дека кај тип 1 инциденацата на 
настанување аваскуларна некроза изнесува 5,7%, кај 
тип 2 е 18,4%, за тип 3 се зголемува на 44,7%. За Hawkins 
тип 4 не може да се донесе заклучок од студијата, 
поради раритетот на повредата.(4). 

Според горенаведената класификација со тип 1 
иследуваваме 2 пациенти ( 1 маж, 1 жена), со тип 2,  9 
пациенти ( 1 жена, 8 мажи) и со тип 3 , 3 пациенти ( 2 
жени и 1 маж).  Калсификацијата се направи на база на 
снимки од компјутерска томографија, направена кај 
сите пациенти. 

Од 14 пациенти, 5 имаа придружена скршеница на 
медијалниот малеол.

Кај сите пациенти се направи крвава 
репозиција и остеосинтеза со шрафови (слика 
бр 2) или реконструктивна плочка (слика бр.1). 
Постоперативно сите пациенти беа имобилизирани 
со гипс имобилизација во тек на следните 14 дена.  
Кај тројца пациенти се направи ревизија, поради 
несоодветната примарна редукција видена на 
контролните снимки на КТ скен.

Сите пациенти постоперативно беа на терапија со 
LMWH, антибиотска терапија во тек на 5 дена и 
аналгетска терапија. 

Пациентите амбулантски се следеа на 14-тиот 
ден постоперативно, 1-виот месец, 3-тиот месец 
и 6-тиот месец. На сите контроли, со исклучок 
на првата ( на која се вадеа конци од оперативна 
рана), се правеше контролна рентгенска графија.  
На амбулантаската контрола на 6-тиот месец кај сите 
се правеше објективно и функционално тестирање 
на фукцијата на зглобот. За таа примена го одбравме 
Kitaoka score унифициран од American Orthopaedic 
Foot and Ankle Society. (5) Според него се евалуираа 
следните девет параметри:

1.болка, ( без болка, блага болка, средна болка, 
перзистентна болка)

2.функција( од без ограничување до одење со помагало)

3. Изодена дистанца ( помалку од 1 километар до 
повеќе од 6 километри)

4. Терен (рамен, скали, планински)

5. Aбнормалности при одење

6. Сагитално движење (екстензија и флексија)

7. Еверзија и инверзија

8. Стабилност на стопало (антеропостериорно, варус/
валгус)

9. Алајмент на стопало и скочен зглоб

Максимален скор на Kitaoka score ситемот е 100 бода, од 
одличен(100-85), добар(85-65), незадоволителен(65-45) 
и лош(>45).(6)

Од 14 испитаници, одличен резултат имаше кај 2-ца 
пациенти (86,5 среден бод), а добар резултат кај 8 
пациенти (68 среден бод), незадоволителен резултат 
кај 3-ца пациенти ( среден бод од 48,5) и лош кај еден 
пациент (38 бода). 

Рани компликации кои ги воочивме беа постоперативни 
проблеми со кожа( зони на некроза во предел на 
оперативна рана) кај 4 пациенти. 

Како доцни компликации со кои се соочивме е 
посттрауматскиот остеоартрит (6 пациенти) и 
аваскуларна некроза (4 пациенти). 

ДИСКУСИЈА 

Оваа повреда е многу ретка за да се изнесат и 
споредат поголеми студии. Сепак сите поголеми 
студии од референтни траума центри водат кон истиот 
заклучок, а тоа е дека менаџментот на овие фрактури 
е комплексен, зависи многу од постигнување на 
апсолутна анатомска редукција, но исходот сепак и 
тогаш може да не е задоволитен поради сложената 
биологија на оваа тарзална коска. 

Fournier со неговите соработници во 2014 година 
направил мултицентрична студија од 114 случаеви на 
фрактури на талус оперирани во различни центри. (7) 
Резултатите се поразувачки од аспек дека најголем 
процент, 40% се незадоволителни, а само 10% одлични. 
Кај 39 од случаевите имало појава на аваскуларна 
некроза, а посттрауматски остеоартрит во 74% од 
случаевите.

Barnett со соработници во 2017 година од нивната 

студија го потврдуваат гореизнесеното на Fournier со 
неговите соработници. Но потенцираат дека времето е 
златен фактор во третманот на овие фрактури. Доколку 
е фрактуриран дел од талусот кој е нутритивен , истата 
треба да се оперира во првите 24 часа. (8)

ЗАКЛУЧОК

На нашата клиника не се зема во предвид дека 
исходот од третманот на одредени типови на 
фрактури на талус зависи правопропорционално од 
времето на извршување на операцијата. Анатамоска 
редукција е задолжителна за подобар резултат од 
третманот. Треба да се воведе некој протокол за 
третман на посттрауматскиот остеоартрит , со оглед 
на високиот процент на негово појавување и покрај 
задоволителната оперативна техника. 

Слика бр 1. Остеосинтеза со плочка

Слика бр. 2 Остеосинтеза со шрафови

